
				এই পাতাটির মুদ্রণ সংশোধন করা প্রয়োজন। 
8 দেবেন্দ্রনাথ সেন
গাথিছ বকুল-হার বিনায়ে বিনায়ে ! শেষ না হইতে মালা, ওই দেখ, বালা, তোমার আলক-গুচ্ছ হয়েছে উতলা ! মালা গাথা হ’লে শেষ, পাইবে সম্পদ, তাই বুঝি উরসের যুগ্ম কোকনদ, সরসে নলিনী সম হয়েছে চঞ্চল ? আমিও কুসুম, সখি ; সারাটি যামিনী সঞ্চিয়াছি তব লাগি রূপ ও সৌরভ ! লভিতে এ পুষ্প-জন্মে বিভব গৌরব, হাদে দেখ, কি উতল হয়েছি সজনি । চিকনিয়া গাথিতেছ বকুলের মালা ; আমারেও ওই সাথে গেথে ফেল বালা ! ভণয়মনকশাল মল সে দিন শ্বশুর-বাড়ী গিয়াছি। রাঙাদিদির সহিত গল্প করিতেছি - এমন সময়ে, নিমন্ত্রণ খাইয়া বাড়ীর তিন বধূ ও বাড়ীর কন্ত ( আমার গৃহলক্ষ্মী ) ঝমর ঝমর ঝমাং শব্দে প্রত্যাগত হইলেন। রাঙাদিদির আদেশ হইল, “নাতজামাই, বুঝিব, তুমি কেমন কবি। মলের শব্দে ঠাওরাও দেখি কোনটি কে ” তোমরা শুনিয়া সুখী হইবে, আমি পরীক্ষায় উত্তীর্ণ হইয়াছিলাম । ]
ঝমর ঝমাৎ ঝম্ ঝমর ঝমাৎ ঝম, বাজে ওই মল ! উঠিছে পড়িছে কি রে, নামিছে উঠিছে কি রে, রূপ-হৰ্ম্ম্যে সঞ্চারিণী রাগিণী তরল ? ভ্রমর কি গুঞ্জরিছে, কোকিল কি ঝঙ্কারিছে, নিগুতির শাস্ত গৃহে খুলিয়ে অর্গল ?

